
Үлкендер жолы – ±лыќ!

AЛATAУ
Ардагері

Әкімнің құттықтауы

БҮГІНГІ САННАН ОҚИТЫНДАРЫҢЫЗ:

ҰСТАЗ – 
ҰЛЫ 
ЕСІМ

 3 бет

НАУРЫЗ МЕЙРАМЫ 
ТОЙЛАНУДА

2 бет

БІРІНШІНІҢ 
ҚАСЫНДА

3 бет

НАУРЫЗҒА БАЙЛАНЫСТЫ 
ҚЫЗЫҚТЫ МӘЛІМЕТТЕР

4 бет

Шығыс халықтарына ортақ үлкен 
мейрам Наурыз – бірліктің, татулықтың, 
ізгіліктің, бақыттың мерекесі саналады. 
Биылғы жылдың Наурыз тойын атап өту 
жаңаша сипатқа ие болғанын көз көріп 
отыр. Солардың бір буыны ретінде са-
налатын Көрісу күні мерекесі облысы-

мыздың Жамбыл ауданында наурыздың 
14-ші жұлдызында дүркіреп өтті. 

Аудан орталығы Ұзынағаш ауылы-
ның аудандық Мәдениет үйі алдына 
қазақ үй тігіліп, ұлттық тағам, қолөнер 
бұйымдарынан көрме ұйымдастырыл-
ды. Сонымен қатар қазан көтеріліп, нау-
рыз көже пісірілді. 

Дәстүрлі мерекеге аудан әкімінің 
орынбасары Әділбек Қамбарұлы, ар-
дагерлер ұйымының төрағасы Менде-
баев Батырхан, аудандық ішкі саясат 
бөлімінің басшысы Айтгүл Медеуова, 
аудандық мәдениет, тілдерді дамыту, 
дене шынықтыру және спорт бөлімінің 
басшысы Нұрбүбі Ашекеева, мәдени-

ет саласының қызметкерлері, аудан 
өнерпаздары және ауыл тұрғындары  
қатысты. 

Наурыз, сәуір айлары - ұлтымыз үшін 
мерекеге, той-думанға толы мезгіл. Нау-
рыз айының ортасынан бастап жер ана 
жіпсігенде қыстан аман шыққанына 

шүкірлік айтып, бір-бірін 
іздеп, қалын сұрап, жақы-
нын, ауылын түгендеген. 14 
наурыз - Көрісу күні. Бұл 
– елдің ырыс-ынтымағын 
арттыратын айрықша мей-
рам. Ардагерлер ұйымы-
ның төрағасы Мендебаев 
Батырхан аға халыққа ті-
легін білдірді. Осыдан соң 
ұлттық киім киген әже-
лер жиналған көпшілікпен 
амандасып, көрісу салтын 
көрсетті. Қазақ үй жанын-
дағы қолөнер және ұлттық 
тағам көрмесін аралап, дәм 
ауыз тиді. Жиналған барша 
тұрғындарға тегін наурыз 
көже таратылды. Іс-шара 

барысында тыл ардагерлері, Ұлы Отан 
соғысына қатысқандардың жесірлері 
және зейнеткерлер қатысты. Шараның 
соңы мерекелік концертке ұласты. 

«Ардагерлер ұйымы» Жамбыл аудан-
дық филиалының төрағасы Б.Меңдеба-
евтың айтуына қарағанда мереке бары-
сында Наурызға байланысты мерекелік 
концерттер, кітап көрмелерін ұйымдас-
тыру, ұлттық спорт түрлерін өткізу, су-
ретші, зергерлер мен қолөнершілердің 
жұмыстарын көрсетіп, шеберлік сағат-
тарын өткізу, мүдделі кәсіпкерлерді 
тарта отырып, адамдар көп жиналатын 
алаңдарда, ірі сауда орталықтарының 
алдында «Наурыз қалашықтарын» ұй-

ымдастыру. «Таза табиғат» республика-
лық акциясы аясында «бір тал кессең, он 
тал ек», «Бұлақ көрсең, көзін аш» деген 
бабалар тәлімімен жаппай ағаш отырғы-
зу, елді мекендер мен аулалардың ау-
мақтарын тазарту, абаттандандыру жұ-
мыстары жүрмек. 

Наурыз жай ғана жыл басы емес. 
Жамбыл ауданында оны тазалық пен 
экологияға қамқорлық мерекесі деп қа-
былдап, осы бағытта да жұмыстар атқа-
рылмақшы. 

Бұл аудандағы Наурыз сонымен қа-
тар мейірімділік пен қайырымдылық ме-
рекесі ретінде аталып өтуде. Ауданның 
барлық елді мекендерінде «Қайырымды 
ұлт» республикалық қайрымдылық ак-
циясы аясында тұрмыс жағдайы төмен 
отбасыларға, жалғыз басты ардагер-

лерге, мүмкіндігі шектеулі азаматтарға 
көмек көрсету қолға алынбақшы.

Наурыз мерекесі білім беру сала-
сында да өз ерекшеліктерімен аталып 
өтілетін болады. Мектептерге дейінгі 
мекемелерде ертеңгіліктер ұйымдасты-
ру, мектептерде қол күресі, гір көте-
ру, арқан тарту, асық атудан жарыстар 
өтетін болады.

Бір сөзбен айтсақ, енді ғана басталған 
Наурыз мерекесі әлі өз жалғасын таба-
тын болады.

 Алтынбай ШӘКЕНҰЛЫ.

Наурыз нақыштары

Уақыт деген құдырет бір орнында тұрған ба?! Ақ көрпе жа-
мылған Жер-ана қаһарлы қыстың құрсауынан босап, жібіп, 
көктемнің иісі аңқып, облыс жұртшылығы аймақ көлемінің әр 
жерінде келе жатқан әз-Наурызды әз әлінше қарсы алып жатқан 
жағдайы бар. 

НАУРЫЗ – МӘНІ МЕН СӘНІ БӨЛЕК МЕРЕКЕ

Ұлыстың Ұлы күні – Наурыз мейрамы қазақстандықтар үшін орны бөлек айрықша мейрам. Көңіліңе шуақ сый-
лаған, жаныңды нұрландырған көктем айының осы бір шағында табиғат қана түлеп қоймай қоғамның ынтымағы 
мен бірлігін, бейбітшілігін нығайтатын адам баласының жан дүниесі де жаңғыра түсетіндігі анық. Сондықтан біз Нау-
рызды тек көктемнің ғана емес, ізгілік пен жақсылықтың, ырыс пен ынтымақтың, достық пен еркіндіктің мерекесі 
деп білеміз.

Тарихтан білетініміздей ертеде Наурыз мейрамы күні жер бетіндегі қанды соғыстар, дау-жанжалдар тоқтатылып, адамдар 
бір-біріне деген өкпе-реніштерін ұмытып татуласа білген. Кешірімге келген соң мол дастархан жайылып, тәтті тағамдардан 
дәм татысып, емен-жарқын жүздесіп, бір-біріне амандық пен жақсылық тілеп, жастарға баталарын берген екен. Иә, достық пен 
бейбітшілік, жалпы тепе-теңдік, ізгілік пен жаңару орын тапқанда ғана құт қонып, береке орнайтындығын аталарымыз жақсы 
ұғынған. Сондықтан да ата-бабаларымыз Наурызды табиғат пен қоғамның, ел мен елдің арақатынасындағы тепе-теңдік заңын 
сақтайтын бастау бұлақтар мен таланттарының қайнар кездерінің ашылына мүмкіндік туғызатын сән – салтанатты, мағаналы 
да мазмұнды мереке деп санаған. 

 Құрметті ардагерлер мен зейнеткерлер! Баршаңызды Наурыз мейрамымен шын жүректен құттықтаймын! Сіздерге мықты 
денсаулық, отбасының амандығын тілеймін! Наурыздың арайлап атқан ақ таңы Сіздерге шапағат нұрын сыйласын! Ұлыс оң 
болсын, ақ мол болсын!

ЕРБОЛАТ ТҰРЫМБЕТОВ, 
Алматы облыстық ардагерлер ұйымының төрағасы

АНАҒА ҚҰРМЕТ!  

Әйел бақыты қызметімен емес, отба-
сы бақытымен өлшенеді. Көктемдей құл-
пырған аналар бір отбасының ғана емес, 
тұтас елдің ұйытқысы. «8 наурыз-Халықа-
ралық әйелдер күні мерекесіне» орай Ал-
маты облысының әкімі Марат Сұлтанға-
зиев Іле ауданына ат басын арнайы бұрып, 
Төрткен Кененқызын аналар мерекесімен 
құттықтап, гүл шоғын табыс етті. Төрткен 
Кененқызы ардагер ұстаз, әншi, Қазақстан 
Республикасының «Халық ағарту iсiнiң 
үздiгi», «Мәдениет қайраткерi» белгiсiнiң 
иегерi. Өткен ғасырда өмiр сүрген, есiмi 
елге белгiлi атақты жырау, әншi, компози-
тор Кенен Әзiрбаевтің қызы. Әке мұрасын 
сақтап, оның жолын қуған, асылдың сы-
нығы. Кездесуде Төрткен апа:

– Әкемнiң шығармашылығын бала кезден 
бiлiп, жаттап өстiм. «Қарағым, өнер жолына 
барарсың, бармассың, бiрақ менiң дүниелерiме 
ие бол. Құлағыңа құйып ал, керектiсiн жазып 
ал» деп отырушы едi. Зеректеу болсам керек, 
үйреткендерiн қағып алатынмын. Әсiресе, ән-
дерiн көп үйреттi. Өз аузынан 60-70 шақты әнiн 
үйрендiм. Домбыра тартуды да тез меңгердiм. 
Әке өсиетiне адал перзентпiн деп ойлаймын. 
Әкемнiң бұған дейiн жарияланбаған, ешбiр 
кiтап қа енбеген өлеңдерiн жинастырып, «Аңыз-
дар сыры» кiтабын шығардық. Мәдениет мини-
стрлiгi шығарған томдықтарға құрастырушы 
болып өлеңдерiн, бiраз шығармаларын енгiздiм. 
Өз тарапымнан әкем туралы «Екi Кенен тумай-
ды» атты естелiктер, мақалалар, ғылыми зерт-
теулер, өлеңдер жинағын көпшiлiкке ұсындым. 
Мұраларын көзiмнiң қарашығындай сақтап, қа-
жет кезiнде сұраған адамдарға берiп отырамын 
- деді.

Айта кетейік жақында ғана Алматы облы-
сы мәслихатының шешімімен Іле ауданындағы 
Покровка ауылын Кенен Әзірбаев ауылы бо-
лып өзгертіп, Төрткен Кененқызына «Алматы 
облысының Құрметті азаматы» атағын берген 
болатын. Осылайша қазақ өнерін өрге сүйреген 
асылдың сынығы елдің қошеметіне бөленді.

Жылы кездесуден кейін құрметті қонақтар 
Төрткен Кененқызымен естелік суретке түсіп, 
ақ батасын алды. 

Б.ШОЙБАСОВ

ӨЗ  ДЕҢГЕЙІНДЕ  ӨТТІ
 «Ай-Нұр» жекеше лингвистикалық гимназия-балабақша кешенінде Наурыз мейрамы жыл сайын 

ерекше аталып өтеді. Наурыз айы басталысымен айлық жоспар жасалып, әр күнге іс-шаралар жоспар-
ланып, жауапты мұғалімдер бекітіледі. Күн сайын түрлі шаралардың өтуі арқылы оқушыларымыз-
дың бойына салт-дәстүр, ұлттық нақыш, ұлттық рухты ұялата отырып, ұлттық тағамдарымыздың 
көп түрлілігін әрі құндылығын насихаттаймыз. Биыл да 1-ші наурыз бен 20-шы наурыз аралығына 
арнайы мерекелік іс-шара жоспары жасалынып, сол жоспар аясында жұмыстар атқарылуда. 

«Қош келдің, ӘЗ НАУРЫЗ!» 

Мерекелік іс-шараларБата-тілектер тоғысқанда...

Мәселен, 1-наурыз күні оқушылар-
ды еңбекке баулу мақсатында «Тазалық 
күні» деп алып, мектеп ауласында, бар-
лық сыныптар кабинеттерін тазалап, 
мектеп ауласына гүл, ағаш отырғызады. 
5-наурыз-«Шежіре күні». Тақырыпқа 
байланысты сынып сағаттары өтіп, та-
рих сабағында оқушылар жеті аталары 
туралы керекті мағұлматтармен таны-
сады. Ата-аналарымен, ата-әжелерімен 

бірге отбасы шежіресін құрастырып, үл-
кендердің батасын алды. 6 наурыз «Та-
рих күні» ретінде аталып өтті. Бұл күн 
үлкенді сыйлау, ата-ананы құрметтеу, 
туыстарға қамқорлық, қарттарға ілтипат-
пен қарау сияқты құндылықтарды сіңіру 
мақсатында болды. Есте қаларлық дата-
ларға арналған 2024 жылдың мерейтой 
иелеріне байланысты сынып сағаттары 
өткізілді. Гимназияның құрылу тарихы 
аясында сынып сағаттары және виктори-
на өтті. Еңбек ардагерлерімен және гим-
назияның бұрынғы қызметкерлерімен 
кездесулер ұйымдастырылды. 8 наурыз 
күні жоспар бойынша халықаралық мей-
рамға ата-аналар шақырылып, оқушылар 
тарапынан тамаша көңіл-күй сыйлаған 
есеп концерт ұйымдастырылды. 11 нау-
рыз жоспар бойынша «Шеберлер күні» 
болды. Гимназияда бұл күні сурет және 
түрлі қолөнер көрмелері ұйымдастырыл-
ды. Еңбектерімен ерекшеленген оқушы-
лар мақтау қағаздарымен марапатталды. 
12 наурыз-«Даналық пен білім күні». 
Оқушылардың халықтық салт-дәстүр-
ге деген қызығушылық пен құрметке 
тәрбиелей отыра ауыз әдебиетіне, яғни 

мақал-мәтелдердің қарапайым және 
астарлы мағынасын түсінуге, түрлі өмір-
лік жағдаяттарда мақал-мәтелдерді қол-
дана білуге, ой-өрісін дамыта отырып, 
сөздік қорын молайтуға тәрбиелеу мақ-
сатында өткізілді. 13 наурыз «Табиғат 
күні» деп белгіленіп, еліміздің табиғаты-
ның бірегейлігін және табиғатқа ұқып-
тылықпен қарау қажеттілігін түсінуге, 
экологиялық мәдениетті дамыту және ау-

мақтарды абаттандыру бойынша қоғам-
дық бастамалар жасауға шақыру мақса-
тында болды. 1 наурыздан 15 наурызға 
дейін (1-8 сыныптар) қызғалдақ гүлін 
жинап, ата-аналармен бірлесіп көшеттер 
мен гүлдер отырғызып, сенбілік өткізді. 
14 наурызда «Көрісу күні» аталып өтіп, 
оқушылар мен ұстаздар, ата-аналар бір-

бірін көктемнің келуімен құттықтады. 
Бұл күні оқушылар отбасындағы үл-
кендерге, қарттарға барып, әулеттің үл-
кендеріне құрмет көрсетті. 15 наурызды 
«Қайырымдылық» күні деп атап, жәр-
меңке өткізілді. Осы күнге дейін балалар 
мен мұғалімдер дайындаған түрлі қол-
өнер бұйымдары, суреттер мен тәттілер 
сатылып, сатудан түскен ақша Байсерке 
ауылындағы «Жылы шаңырақ» қарт-
тар үйіне аударылды. 18 наурыз- «Ұлт-
тық тағамдар күні». Бұл күні әр сынып 
оқушылары ұлттық тағамдар дайындап, 
дастархан жайып, ұлттық тағамдар-
дың маңыздылығын насихаттады. Бұл 
күні «Ұлттық құндылықтар» мұражайы 
ашылды. Мұражай қазақ халқының тұр-
мысқа қажетті заттары, ұлттық киімдер, 
ыдыстар, әшекейлер қойылды. Әр сы-
нып жетекшілері сынып оқушыларын 
қазақ халқының ұлттық құндылықта-
рымен таныстырды. 20 наурыз «Спорт 
күні» ретінде аталып өтті. Бұл күні спорт 
залында және таза ауада әртүрлі спорт-
тық жарыстар өткізіліп, барлық сынып-
тар ұлттық ойындар ойнап, жарысты. 

Мектеп оқушылары «Асық», «Қыз қуу», 
«Тоғызқұмалақ», «Арқан тарту» ойын-
дарын ойнап, марапат, сыйлықтарға ие 
болды. «Ай-Нұр» жекеше лингвистика-
лық гимназия-балабақша кешені Наурыз 
мейрамын өз деңгейінде атап өтті.

Өз тілшімізден.

Ұлыстың ұлы күні – Наурыз 
мейрамы – көктемнің жарқын 
мерекесі. Жыл өткен сайын Нау-
рыз мейрамы елімізді мекенде-
ген бүкіл халықтың,  ұлт пен 
ұлыстың сағынып күтетін ор-
тақ мерекесіне айналып, жаңа 
мазмұнмен, жарасымды сән – 
салтанатпен түрлене түсуде.

Наурыз мейрамы – көктем мейрамы 
және Орта Азия халықтарының Жаңа 
жылы. Бұл мереке бірнеше жылдан бері 
аталып өтіп келеді.

Кеңес заманында бұл мерекеге 
«діни мереке» деп саналып,тыйым 
салынды. Соңғы рет 1926 жылы той-
ланған Наурыз мейрамы Қазақстанда 
1990 жылдардың басында мейрам ата-
ла бастады. 2001 жылы Наурыз мейра-
мы мемлекеттік мереке ретінде жария-
ланды. Қуаныштан халық осы мерекені 
мерекелеуде. Күн мен түннің теңеліп, 
жан-дүниені тірліктен, шаруаның бір 
малы екеу болып, арқа-басы кеңіп, аққа 
аузы тиген, қытымыр қыстың ызға-
рынан құтылып, алдағы шуақты күн-
дерден үміттендірген Наурыз мерекесі 
тәуелсіз Қазақстанда еліміздің үлкен 
мерекесіне айналды. Шонжы ауылында 
да бұл мереке наурыз айының басынан 
басталып кетті. Әр көшенің жігіт ба-
сылары, ауыл әкімшілігі бас - көз бола 

отырып бұл мерекені өте жоғары дең-
гейде атап өтуде.

Жігіт басы Анаятов Бәхитжан мен 
әйелдер комитетінің төрайымы Таипо-
ва Гулварям бастаған көше тұрғындары 
Нау рыз мейрамын өте керемет етіп өт-
кізді. Сол күні күн де өз шуағын төгіп 
тұрды. Келген қонақтар қазақ пен ұйғыр 
ағайындардың ұлттық құндылықтарын 
тамашалады. Аулада алтыбақанда бала-
лар тербелді. Айналаға ән мен күй шуа-
ғын шашты. Қыдыр ата, Наурыз қызы 
екеуі құттықтады. Ұлттық киім киген 
ата–апалар төрден орын алды. Келген 
қонақтар арқа–жарқа боп бір–бірімен құ-
шақтасып,хал – жағдайын сұрасты. Бесік-

ке салу дәстүрі, ұйғыр ағайындардың 
келінге сәлем бергізу үлгісі көпшілікке  
көрсетілді.

Қазақтың халық әндері мен ұйғырдың 
сазды әуендері көшеде шырқалып тұрды. 
Бұлбұлдың мың бұрала билеген биіне, 
Мукарямның шырқаған әніне ел қатты 
тамсанды. Әдемі билер биленді. Ұлттық 
ойындар өте керемет ойналды. Жерлес-
тер мерекелік көңіл күйден арылған жоқ, 
әңгіме – дүкен құрып көпке дейін мере-
келік дастарқан басында отырды. Мере-
ке өте жоғары деңгейде өтті.

Рая САРТОЛОВА,
Ұйғыр ауданы ардагер әжелер 

кеңесінің төрайымы.

Ұлыстың ұлы күні 
Наурыз құтты болсын!

Құрметті қазақ елі! Баршаңызды келіп жет-
кен Жаңа жыл мерекесімен құттықтаймын. Бар-
ша әлем жаңарып, жайқала түскендігінен болар, 
жаңа жыл деген атқа ие болғандығы. Қазақ халқы 
осы күнді асыға күтіп, дәл осы мерекені одан әр-
мен думанға айналдыратыны бәрімізге мәлім.

Бұл көктем айының 22-сіне сай келеді. Ол 
дейтініміз күн мен түннің теңелуіне де қатысты.

Осынау мейрамда ақ тілектер мен жылы 
лебіздер жауатын күн. Осы сәтте менің де тілегім 
бар. Ол - барша қазақ еліне, әр қазақ отбасына 
амандық-саулық, тыныштық және тұрақтылық 
тілеймін. Аллам берген бағымыздан айырмағай-
сың. Әмин!

Наурыз құтты болсын Қазақ елі....
Төрткен КЕНЕНҚЫЗЫ,

ҚР-ның мәдениет қайраткері, 
Іле ауданының Құрметті азаматы. 

* * **
Ұлтымыздың мерейін өсіріп, бар болмысы-

мызды айшықтайтын қасиетті – Наурыз мере-
кесі елімізге, әрбір отбасына бірлік пен қуаныш, 
құт-береке, бақыт пен молшылық әкелсін! Ұлыс 
оң болсын, ақ мол болсын!

Сіздерге деген шын жүректен бақыт пен 
құт-береке, бейбіт өмір тілектерімізді қабыл 
алыңыз. Біз әр күніміз өсу мен даму үшін мүм-
кіндік туғызатын, ырыс-берекеміз нығайған 
елде өмір сүріп отырмыз. Барлық игілікті істер 
табыспен аяқталып, жемісті еңбек тек қана қуа-
ныш әкелсін.

Айгүл АХМЕТОВА,
«Алматы облысының жұмыспен қамтуды 
үйлестіру және әлеуметтік бағдарламалар 

басқармасы» мемлекеттік мекемесінің 
басшысы.

* * * * 
Жер-жаһанды сері самалға өткізіп, жұрттың 

аузын аққа жеткізіп, нұр тамшыларын аямай 
төккізіп, қиындықтың бәрін келер жылға өткізіп, 
Самарқанның көк тасын ерітіп, алтын күрекпен 
жер жүзін жібітіп, тас жүректерді мейіріммен 
үгітіп, жеті қат жер астына дейін балқытып, 
жыл құстарының әнін шалқытып, Жетісуға жа-
сылдан көйлек кигізіп, Сарыарқаны самал жел-
ге сүйгізіп, Алатаудың төбесінен көкке тигізіп, 
Қаратауға құт-берекені үйгізіп, ақ бұлақтарды 
ақтартып, шың-құздарды шаттанып, тізбектеп 
тырналарды, сүйгізіп сырғаларды, шоршытып 
балықтарды, шапшытып арықтарды, тербелтіп 
наз қайыңдарды, төгілтіп жаз жайында әнді, 
қаздарды қаңқылдатып, найзағай жарқылдатып, 
айтып ертегіңді, жайып желкеніңді, жетіп келген 
әз-Наурыз мейрамы құтты болсын!

Рүстем АТШАБАРОВ,
Қарасай ауданы әкімінің орынбасары.

* * * * 
Наурыз – жыл басы, Ұлыстың ұлы күні. Күн 

мен түннің, ыстық пен суықтың, қыс пен жаз-
дың, қараңғы мен жарықтың теңелетін, жер 
арқасы кеңіп, күллі тіршілік әлемі қайта түлей-
тін Табиғат мерекесі. Наурыз - адамдардың 
қыс қыспағынан, жұт апатынан аман қалып, 
малы төлдеп, аузы аққа жаритын шаруа мере-
кесі. Наурыз - әрбір шаңыраққа шыраққа шы-
рақ жағылып, «Қызыр түнін» күтіп, жақсылық 
құт-береке тілеп, ертеңгі күнге зор үмітпен қа-
райтын Сенім мерекесі. Нау рыз – жеті дәмнен 
наурыз көже жасап, адамдардың бір-біріне дәм 
татқызып, дастарқан басында бірге отыратын 
Ынтымақ-бірлік мерекесі. Нау рыз – жыл бойы 
өткен-кеткен ренішті кедергісіз кешіріп, ән-күй-
мен, ойын-сауықпен жанды жадыратып, сананы 
серпілтетін Көңіл мерекесі. Олай болса, ұлты-
мыздың осындай басты мерекесі құтты болсын!

Рая САРТОЛОВА,
Ұйғыр ауданы ардагер 

әжелер кеңесінің төрайымы.

* * * *
Тарихи тамыры тереңге бойлаған әз-Наурыз 

дана халқымызда қай кезде де еңсесі биік ел-
діктің іргесі сөгілмес бірліктің, ырыс пен ынты-
мақтың мерекесі болып келген.

Қазақстан халқы үшін Наурыз мейрамы – 
көктем мен жаңаруды айшықтайтын мерейі та-
сыған ұлы мереке. Наурыз - көктемгі жаңарудың, 
махаббаттың, ақ пейіл мен татулықтың мерекесі. 
Ол - өткенді саралап, болашағымызды болжай-
тын ерекше кезең.

Ақ ниетпен өткенге салауат айтып, ақ 
тілекпен жаңа Наурызды қарсы алайық! Отаны-
мызға береке, халқымызға игілік, мемлекетімізге 
молшылық, ал әр шаңыраққа бақыт пен шаттық 
тілейміз.

Еліміз өркен жайып, Наурыз баршамызға ын-
тымақ пен сәттілік алып келсін!

Гүлзира СТАНҚҰЛОВА,
Жамбыл аудандық аналар 

кеңесінің төрайымы.

НАУРЫЗ МЕЙРАМЫ ТОЙЛАНУДА

1989 жылы Д.Сайран Монғо-
лия мемлекеттік Университетін 
бітіреді. Ұстаздың еңбек өтілі 
– 40 жыл. 1994-2024 жылдары 
Боралдай кентіндегі №28 және 
39 мектеп гимназияда ұстаздық 
қызмет атқарып, құрметті дема-
лысқа шықты. «Адал еңбекпен 
мал іздемек – ол арлы адам-
ның ісі» деген данышпан Абай 
Құнанбаев. Сол әділ, тура жол 
адамдарды биік мақсат – мұрат-
тарға жетелейді. Ұстаздың бой-
ындағы қарапайымдылық, ай-
нымас кішіпейілділік, мейірімі 
ерекше. Өмірлік таңдаған ма-
мандығы – математика пәнінің 
мұғалімі. Математика пәні дәл-
дікті, нақтылықты сүйеді. 

2002 жылы Іле ауданы бой-
ынша «Үздік мұғалім» атанып 
ҚР Президенті Н.Назарба-
евтың қабылдауында болды. 
2015 жылы «Қазақстанның 
үздік ұстазы» медалінің ие-
гері атанса, Алматы облысы 

әкімінің Құрмет грамотасымен 
бес мәрте, аудан әкімінің Құр-
мет грамотасымен 16 мәрте 
марапатталды. 2016 жылы Ба-
уыржан Момышұлы атындағы 
«Батыр шапағаты» медалінің 
иегері болды.

2019 жылы «Математика-
лық сауаттылықты шыңдау-
дағы логикалық ойлауды жүй-
елеу әдістері» тақырыбындағы 
оқу-әдістемелік құралдары 
жарық көрді. Осы ұстаздық ең-
бек жолында 21 «Алтын белгі», 
15 ерекше аттестат иегерлерін 
шығарған. Осы 2019 жылы Рес-
публикалық «Myn bala» ұлт-
тық олимпиадасынан оқушысы 
Есентұр Аружан І- орын, 200 
мың теңге сертификат алды.

Қандай адам болмасын 
өмірде өз жолын, өз кәсібін 
таба білуі керек. Сол кезде ғана 
жоғары нәтижеге қол жеткізіп, 
өз ісінің шебер маманы бола 
алады. Өз-өзіне сенген адам 

ғана асыл армандарына қол 
жеткізе алады. Адам баласын, 
сол арман, мұраттарына қарай 
бағалау керек шығар, бәлкім?

2020 жылы ҚР Президенті 
Қ.К. Тоқаевтың қолдауымен 
жарық көрген «100 қайраткер 
әйел» анықтамалық энцикло-
педиясына есімі топтасты-
рылды. Жүлдегер оқушылары 
Төлеубай Әлібек, Басшыбек 
Шолпан, Нұрланқызы Нұри-
ла, Тастанбайұлы Дінмұхамед, 
Нұрланұлы Темірлан, Тири-
жан Қайтар – ұстаздың мақта-

нышы. Далелхан Сайран жыл 
сайын оқушыларды интеллек-
туалды байқауларға қатысты-
рып жүрген белсенді де бедел-
ді ұстаздардың бірі болды.

Өмірлік қосағы екеуі 4 
перзентін өсіріп жеткізді. 
Екі қызы мектепті «Алтын 
белгіге» бітірді. Жоғары оқу 
орындарын тәмамдаған, үй-
лі-баранды. Екі қызы Америка 
Құрама Штаттарында тұрады, 
кәсіпкер. Бір қызы түрік ли-
цейінде мұғалім, ана жолын 
қуып ұстаздық мамандықты 
таңдады. Ұлы Шәкәрім де биз-
неспен айналысады. Жолдасы 
да кәсіпкерліктен қол үзбей, 
қажымай-талмай еңбек етуде, 
11 немере алаңсыз өсіп келеді.

Далелхан Сайран өзінің 
жігер, қайрат күшін шыңдап, 
алтын уақытын зая кетірмей, 
ертеңіне нық сеніммен қадам 
басқан қайратты адам. Мына 
алмағайып заманда тірлігіне 
құрыштай төзімді, табанды 
болмасаң, барар жерің тұй-
ықталып, арманыңа жете ал-
май қалуың мүмкін...

Ардагер ұстаз, асыл ана 
Сайранның өмірлік қағидасы 
– ертеңіне нық сеніммен қарау 
деп топшыладым. Жапырағын 
жайған қос мәуелі бәйтерекке 
ұзақ ғұмыр тіледім.

Нұржаңыл Әшіханова,
Боралдай кенті № 54 орта 

мектептің мұғалімі

 Ғибратты ғұмыр

ҰСТАЗ – ҰЛЫ ЕСІМ
Кез келген адамның өз халқына, туған жеріне 

деген алабөтен махаббаты, сүйіспеншілігі адал ең-
бегінен, шынайы іс-әрекетінен, ізеттілігінен көрініс 
табады. Соның бірі Отан игілігі, өскелең ұрпақтың 
жарқын болашағы үшін аянбай еңбек еткен ар-
дақты ұстаз, қамқор әже – Дәлелхан Сайран. 

Өткен күннен бір белгі

Ол уақытта «Райком шақырып жатыр» 
дегенде жүрегіңді қолына ұстап баратын-
сың. Мен де сондай көңіл-күйді бастан 
өткердім. «Неге шақырды екен»? Бір нәр-
се бүлдірдім бе, әлде жұмысымнан ши 
шықты ма?» деп, ол кісіге барғанша қо-
балжыдым. Сөйтсем, ол кісі көңілді отыр 
екен. Салған бетте: «Әй, күйеубала, жібі 
түзу костюм-шалбарың бар ма?» дедi. 
Мен де жауабымды қалжыңға сүйей «Ел 
қатарлы киіміміз бар ғой» дедім. «Онда 
сен сайлау өткізілетін бөлмеңді тазалап 
қой! Ол жерге Димаш ата сырт киімін ше-
шеді» деді. 

Шыққан бетте мектепке барып, мек-
теп басшысына жолығып, жағдайдың 
мән-жайын түсіндірдім. Ертеңіне Димаш 
ата жанына жолдасы Атымтай Қисанов 
пен Ізбасар Балтағұловты ертіп келді. Со-
нымен қатар қазақтың әнші қыздары Мә-
дина Ералиева мен Майра Ілиясовалар да 
осы қатарда болды.

Торқалы той да басталып кетті. Мен 
болсам әлгі бөлменің есігін бекітіп, сыр-
тында жүрдім. Осы жерде кейбір меке-
ме басшылары «бөлмеңді ашып, атаның 
киімін киіп көрейікші» дейді. Ал мен 
болсам оларды жақындатар емеспін. 
Ол уақытта құндыз бас киім мен тондар 
жаңадан шығып жатқан кез болатын. 

Осындағы жігіттер тағы да маған 
қолқа салды. Амалсыздан келiстім. Бірақ 
«біреулер келе жатса, белгі бересіңдер» 
деп, есіктің алдына бір адамды қарауыл 
етіп қойдық. Бір таңқаларлық жағдай, сiз-
ге өтірік, маған шын Димаш атаның тоны 
мен шәпкiсi ешкімге шақ келмеді. Бәрiне 
үлкен болып шықты.

Затында Димаш атамыз еңсегей бойлы, 
зор денелi кiсi еді ғой. Сол алып денесіне 
сай адамгершілігі мен кісілігі де мол бо-
латын. Қазақтың пір тұтар тұлғасының 
киімін өз қолымен ұстағанымды өзіме 
әрдайым бақыт санаймын. Сондықтан да 
осы бір оқиғаны естелік ретінде жазып, 
сіздердің назарларыңызға ұсындым.

Өрт сөндіру мекемесінде 28 жыл қыз-
мет жасадым. Ол уақытта жыл сайын «Қа-
пал-Арасан» санаториясына барып емде-
летінмін. 

1993 жылы тағы да сол жаққа жол түсті. 
Осында Димаш атамыз да демалып жатыр 
екен. Бір күні аулаға шықсам демалушы-
лардың барлығы «Димаш атамыз бен бірге 
суретке түсеміз» деп апыр-топыр жүгіріп 
барады екен. Мен де қарап тұрмай, сол 
дүрмекке ілестім. 

Біз барғанда жанында құрдасы әрі жол-
дасы, екі мәрте Социалистік Еңбек Ері Го-
ловацкий бар екен. Бәріміз жаппай суретке 
түсіп жатыр едік. Бір кезде Димаш атамыз 
«облыс-облыс бойынша суретке түсейік» 
деді. Елдің бәрі түсіп болғанда «енді кім 
түседі?» дегенде Димаш атамыздың жа-
нына жетіп бардым. Ол кісінің «қайдан 
келдің?» деген сұрағына «Балқаш ауданы, 
Бақанас ауылынан келдім» деп жауап қай-
тардым. Сонда Димекең «Тілеулес Арда-
баев әлі бірінші хатшы ма?» деп сұрады. 
Мен «ия» дедім. Жеке дәрігері «күнге қар-
сы болмайды» деген соң ортаға орындық 
әкеліп, Димаш атамыз бұл жолы отырып 
түсті. Бұл бейсенбі күні болатын.

Сенбі күні таңертең ерте тұрып 
әдетімізше бақты аралап жүретінбіз. Да-
лаға шықсам есік алдында екі кісі жы-
лап тұр екен. «Не болып қалды?» деген 
сұрағыма, «осылай да осылай Димаш ата 
қайтыс болыпты» деді. Біреу жүрегіме 
қанжар сұғып жібергендей жүрегiм шым-
шымдап қоя берді. Әлгі кісілерге мен де 
қосылып ағыл-тегіл жыладым.

Асылы адам баласы өзінің қамшы-
ның сабындай қысқа ғұмырында көп 
нәрсені көріп, содан ой түйіндейді екен. 
Мен де осы жасқа келгенше көп нәрсені 
көрдім. Соның бірі - бір адамның қазасы-
на бүкіл халықтың қабырғасы қайысып, 
қара жамылуы. Біріншісі – ол 1953 жылы 
«Сталин қайтыс болды» дегенде, ал екін-
шісі - Дінмұхамед Ахметұлы Қонаевтың 
ауыр қазасында елдің егілгенін көрдім. 
Алдыңғысында бес жаста болсам, кейін-
гісінде ақыл тоқтатқан шағым болатын. 
Бұл екі оқиға әлі күнге дейін көз алдымда 
сол қалпында тұр.

* * *
Осыдан бірнеше жылдар бұрын Нау-

рыз мерекесі аудан орталығында өтіп 
жатқан болатын. Мерекелік шараның қы-
зығына бөленіп жүргенімде сол кездегі 
аудандық Орталық аурухананың бас дәрі-
гері Ринат Мұратбаев алыстан қол бұлғап, 
«Серік аға, бері келіңізші. Сізге айтар 
шаруам бар» деп қошемет-құрмет көр-
сетіп, қасына шақырып алды. Сәлем-сау-
лықты сұрасып алғанан кейін, ол бірден 
шаруа сын айта бастады. Сондағы шаруа-
сы менің Димаш атамен «Қапал-Арасан» 
санаториясында түскен суретімді көріпті. 
«Сол суретті үлкен картинка етіп шығар-
сам бола ма?» деп өтінді. 

Мен бұл сауалға сәл ойланып, «енді 
реті келсе өзің көресің» дедім. Арада бі-

раз уақыт өткен соң Ринат інім әлгі су-
реттің көлемін үлкен етіп, картина жасап 
алып келді. 

«Ал енді бұл жұмыстың қаржы мәсе-
лесі қалай болды?» дегенімде «өз мойны-
ма аламын» деп жауап берді. Сол сәтте 
айналада тұрған адамдардың бәрі «Серік 
аға, мына суретті аудандық тарихи-өлке-
тану музейіне қойсақ, музейді аралаған 
қонақтар көреді ғой. Бұл тарихи сурет 
қой» деп жан-жақтан қолқа салды. Мен 
қой олай болмас дегенімде, елдің бәрі 
бірін-бірінің сөзін қолдай жөнелді. 

Әңгіме барысында Ринат өзінің қыз-
мет бабымен бақ дарыған Балқаш ауданы-
на келгелі бала-шағасының өсіп-өнгенін 
және бәйгеге қосқан арғымақтарының 
бәйгелі болып жатқанын Димаш атаның 
Атажұртының шапағаты тиіп жатқанын 
ырымға балап, қасиетті өлкеде туып-өсіп 
жатқан барша балқаштықтардың маңдай 
бағы бес елі екенін тілге тиек етті.

Күндердің күнінде Ринат інім қоңы-
рау шалып, «аға, өткендегі суретті алып, 
аудандық тарихи-өлкетану музейіне 
келіңіз!» деді. Ел-жұрт өздері солай бол-
сын деп тұрғаннан кейін суретті алып бар-
дым. Музейге кірсем аудандық «Д. Қона-
ев» қорының сол кездегі төрағасы Ләтіп 
Нұртаев, аталмыш қордың мүшесі Бала-
пан Әділханова және Айтжан Есімов қа-
риялар жиналып қалыпты. Суретті көрген 
бетте «мынау керемет естелік қой» деп, 
Ләтіп аға «қай жерге қоямыз?» деп сұра-
ды. Олар ара-бері қарап, аталмыш музей 
ішіндегі Д.Қонев залына орналастыруды 
жөн санады. 

Әрине мен иісі қазақтың пір тұтар 
дара да дана перзентімен естелік суретке 
түскенімді және сол суретімнің аудандық 
тарихи-өлкетану музейінің төрінде тұрға-
нына Аллаға мың шүкіршілік етемін.

Міне, аз күндерден кейін Ұлы тұлға-
ның өмірден озғанына 30 жыл толады. 
Зымырап өтіп бара жатқан өмір-ай.

Серік БЕКЖІГІТОВ, 
зейнеткер. 

Бақанас ауылы. Балқаш ауданы

БІРІНШІНІҢ ҚАСЫНДА
Әлi есімде, 1992 жылы иісі қазақтың пір тұтар тұлғасы Дінмұхамед Ах-

метұлы Қонаевтың 80 жылдық мерейтойы сол кездегі Ленин атындағы 
орта мектепте, қазіргі Б. Бейсекбаев атындағы мектеп-гимназияда ата-
лып өтті. Ол уақытта аудандық партия комитетінде Жеңісбек Досқара-
ев бөлім бастығы қызметін атқаратын. Бір уақытта алдымдағы телефон 
шыр ете қалды. Телефон тұтқасын көтерсем, Жеңісбек аға екен. «Тез ара-
да маған келіп кетші» деді.

Бата-тілектер тоғысқанда...

Баршаңызды халқымыздың ең ұлы мейра-
мы, адам баласы мен табиғат ана қайта жаңғы-
рып, түлейтін - Әз Наурызбен шын жүрегімнен 
құттықтаймын!

Күллі шығыс жұртына ортақ мереке - Нау-
рыздың тарихы тым тереңде жатыр. Күн мен 
түн теңелетін, ырысы мол мереке біздің жан - 
дүниемізді шуаққа бөлейді, ой - ниетімізді таза 
арнаға бұрады. Бұл кешірім мен мейірімнің, 
үміт пен сенімнің, ізгілік пен түсіністіктің 
мерекесі. Бұл күні біз өткен жылы жасаған 
жұмысымызға есеп беріп, келешекке жоспар 
құрамыз, тәуелсіз еліміздің өркендеп, өсуі жо-
лында жаңа бастамаларға негіз қалаймыз. Нау-
рызда айтылған барлық тілек қабыл болады 
деген де наным бар.

Қазіргі уақытта Наурыз жаңа сипатқа ие 
болды, ұлтына, діни сеніміне қарамастан Қа-
зақстанды мекендейтін барлық ұлттар мен 
ұлыстардың ортақ мерекесіне айналды. Ха-
лықтар арасындағы достықты бекітуге, бауыр-
ластық қарым-қатынастардың нығаюына, әр 
ұлттың салт-дәстүрінің қайта жаңғыруына 
осы мейрам үлкен үлесін қосып отыр.

Наурыз мейрамы туған жер топырағына 
құт-береке әкелсін. Баршаңызға амандық, сау-
лық, дастархандарыңызға молшылық тілеймін!

Бақыт СҚАБАЕВ,
Балқаш аудандық 

ардагерлер кеңесінің төрағасы.

* * * *
Көктің тынысын тыңдап, жердің тамырын 

басқан, тұрмыс-тіршілігін табиғат-анамен 
тығыз байланыстырған халқымыз Наурызды 
жаңару мен жасампаздықтың бастауы, ырыc 
пен берекенің арқауы деп бағалаған. Олай 
болса, Наурыз мерекесі баршаңызға жаңа 
жетістіктер, молшылық пен татулық әкелсін. 
Жаңа жылда ел тыныш, туған жер аман болып, 
әр отбасында шат көңіл, бақыт және береке 
салтанат құрсын! 

Нұрсұлтан ОРЫНБАСАРҰЛЫ,
«Алатау жастары» 

қоғамдық ұйымының жетекшісі.

* * * *
Шығыс халықтарына ортақ үлкен мейрам 

Наурыз – бірліктің, татулықтың, ізгіліктің, 
бақыттың мерекесі саналады. Олай болса құр-
метті қауым, барлықтарыңызға татулық, бере-
ке-бірлік тілеймін. Ұлыстың ұлы күні елімізге, 
жерімізге құт-береке ала келсін. Ұлыс оң бо-
лып, әрбір күніміз Наурыз күніндей шуақты 
болсын!

Көне парсы тілінен қазақша аударғанда 
«Жаңа күн» деген мағына беретін Наурыз – 
жыл басы. Қыстың көбесі сөгіліп, тіршілік 
атаулыға жан бітіп, жасарып, жаңаратын, та-
биғат-әлем көгеріп, көктейтін шақ.

Қыстың қыспағынан құтылып, арқа-бас 
кеңейетін, мейрам-шаттыққа кенелетін осынау 
жайдарман шаққа жеткен әрбір жанды шығыс-
тың жаңа жылымен құттықтаймын!

Наурыздың өзіне тән салтына бағына оты-
рып, әрбіріміз өткен жылғы өкпемізді ұмытып, 
татуласайық. Үлкендердің ақ батасын алып, 
бір-бірімізге ізгі тілек айтайық. Наурызда ай-
тылған барлық жақсы тілек орындалады деп 
жатады ғой, Наурыз барлығыңызға құт әкелсін!

Әбдіжаппар ҚЫСТАУБАЕВ,
Алматы облысы мен Балқаш ауданының 

Құрметті азаматы.

* * * *
Сіздерді келе жатқан Ұлыстың ұлы күні 

– Наурыз мейрамымен шын жүректен құт-
тықтаймын!

Тек адамзат қана емес, табиғаттың да жаса-
рып, бой түзейтін шағы – Ұлыстың ұлы күнінің 
баршамыз үшін жолы да, жөні де бөлек. «Туған 
ай – тураған етпен тең», әне-міне дегенше қар 
еріп, жылғалардан су ағып, табиғат жасарып, 
көктемнің саумал самалына ілесіп Наурыз да 
жетті. Амандық-саулық, ақ тілек, меймандостық, 
адалдық, молшылық, жалпы ұлтымызға тән та-
маша салт-дәстүрімен паш етілетін Наурыз 
мейрамын өзіндік сән-салтанатымен, думанды 
тойы мен, ән-жырымен қарсы алыңыздар.

Жастарыңыз ұзақ, көңілдерініз көтеріңкі, 
аспандарыңыз ашық болсын.

Жания САҚТАШЕВА,
Есіктегі «Белсенді ұзақ өмір 
орталығының» директоры.

* * * *
Құрметті Ерболат Сапарұлы! Сізді және 

сіз басқарып отырған ұжымды Ұлыстың ұлы 
күні – Наурыз мерекесімен шын жүректен 
құттықтаймыз. Елімізді өркендетуге, облыс 
ардагерлерінің әлеуметтік жағдайына назар 
аударудағы, олардың әл-ауқатын жақсартуға 
бағытталған алқымды шараларды жүзеге асы-
рудағы идеологиялық қажырлы қызметіңіз 
әрдайым табысты болып, ойға алған барлық 
арман, жоспарларыңыз орындалсын.

«Алатау ардагері» 
газетінің ұжымы. 

На днях к казахстанцам обратился президент 
Касым-Жомарт Токаев.

«Поздравляю всех с предвестником Науры-
за – Амал күні! Его празднование – это исконная 
традиция, которая возрождает древние народные 
обычаи и является неотъемлемой частью нашей 
культуры. В этот день на первый план выходят 
наши национальные ценности и самобытность. 
Пусть новый год принесёт всем счастье и благопо-
лучие!», – написал президент на своей странице в 
социальной сети.
Как известно, традиционно 

Амал күнi и его обязательный 
элемент – Күресу начинается 
именно с западных областей 
нашей огромной страны. Впер-
вые празднование продлится 10 
дней: с 14 до 23 марта. С 13 по 
14 марта в Мангистау жители и 
гости съезжались в легендарное 
место – Отпан тау. Это вторая 
по высоте ( более 532 метров 

над уровнем моря) вершин 
хребта Западного Каратау полу-
острова Мангышлак. Находит-
ся примерно в 140 км от Актау. 
Самая высокая – гора Бесшокы, 
556 метров, в 10 км от поселка 
Онды.

Отпан тау так называемая 
Караульная гора, на которой, в 
древности, примерно в 15 веке, 
передовые отряды казахских 

конников поочередно несли 
службу по охране рубежей по-
селений. Легенды гласят, что 
когда вторгся враг, знаменитый 
батыр Адай, чтобы быстро соб-
рать народ, первым применил 
огонь как сигнальный знак, опе-
режающий посланного в тыл 
гонца на коне. С тех пор это ста-
ло военным уставом дозорных, 
как только возникала опасность, 
на вершине зажигали большой 
костер, видимый за десятки ки-
лометров в округе. Это служило 
сигналом тревоги для быстрого 
сбора воинов в моменты напа-
дения врага. К слову, легенда 
гласит, что батыр Адай прожил 
115 лет.

Со временем Отпан тау пре-
вращается в символ единства 
нации и страны перед вызова-
ми. На этом месте собирались 
батыры, бии и старейшины, 
принимавшие важные решения 
для дальнейшей судьбы регио-
на. Начиная с 2000-х годов се-
годняшнего столетия Отпан тау 
разросся до большого истори-
ко-культурного комплекса, а 
также стал туристическим и ду-
ховным объектом нации «Адай 
ата–Отпан тау». Тут построены 
мавзолей Адай ата, Тамгу рода, 
памятники матери, «Небесного 
волка», трем казахским биям 
и т.д. Семнадцатый год здесь 
проводят праздник Көрісу, или 
қауышу күні, также называют 
праздником Амал. Этот день 
считается началом нового года. 
Люди в национальных наря-

дах здороваются рукопожатием 
или объятием со словами «Бір 
жасың құтты болсын!», то есть 
«Поздравляю с еще одним го-
дом».

Аким Магистауской области 
Нурлан Ногаев, на открытии 
празднования Амал кунi поз-
дравил всех жителей региона и 
гостей, пожелав благополучия и 
счастья в каждом доме.

В этом году продолжилась 
начатая традиция передачи свя-
щенного огня (Огня единства) 
потомков Мунал ата - младше-
го внука Адая, потомкам Косай 
ата. Как рассказал корреспон-
денту «Алатау Ардагері» наш 
знакомый, житель села Узын-
агаш Алматинской области 
Адилбек Хыйлыев, приехавший 
на Отпан тау, мероприятие про-
шло масштабно и зрелищно. 
Адилбек, к слову, является так-
же избранным соплемениками 

бием подрода Коскулак, рода 
Адай. Были установлены десят-
ки юрт с праздничными дастар-
ханами, выставками изделий 
мастеров-ремесленников. Про-
водились скачки на лошадях, 
соревнования собак казахской 
породы тазы. Мерились сила-
ми палуаны. Зрителям подго-
товили большую концертную 
программу местные артисты ху-
дожественной самодеятельнос-
ти, сольные номера исполнила 
почетная гостья – народная ар-
тистка Казахстана Роза Рымбае-
ва. За два дня это место посети-
ли более 30 тысяч человек.

Эстафету Наурыза перени-
мают другие города и регионы 
нашей большой страны. Мереке 
кұтты болсын, ардақты ағайын!

Рамазан ЕЛЕШЕВ.
Фото из сайтов и архива 

А. Хыйлыева.

Возвращение к истокам

Дәстүр

Наурыз – әлемдегі ең көне мейрамдардың бірі. 
Орта Азия елдері оны 5000 жылдан аса уақыт атап 
өтіп келеді. Наурыз мейрамы заманауи діндер мен 
көптеген мемлекеттер пайда болғанға дейін ша-
мамен 5 мың жыл бұрын пайда болды. 

Бұл ежелгі мереке күнәдан тазару, киім-кешектерді та-
зарту, үйді тазарту, жамандықтан және өшпеділіктен тазару 
мерекесі ретінде атап өтіледі. Ол адамдарды 
басқалардың күнәлары мен жамандықтарын 
кешіруге шақырады. Сондай-ақ, бұл күні 
шығыс елдері екі арадағы кез-келген соғыс-
ты тоқтатқан. Ал қазақ ақсақалдары мереке-
де араздасқан ру-тайпалармен татуласатын 
болған. 

Наурыздың шығу тарихы белгісіз. Иран 
мифологиясына сәйкес, осы күні Тұран ханы 
Афрасиабтың қолынан қаза тапқан атақты 
Сая уыш батыр жер қойнына тапсырылған. 
Бұл аңыздың Авестада айтылғаны белгілі.

Наурыз – көктемгі күн мен түннің теңе-
летін күні. Бұл күні жер шары алаңдарын 
қоспағанда, бүкіл жер бетінде күн мен түн 
теңеседі. XI ғасырдың өзінде ұлы ғалым әрі 
ақын Омар Хайям жұлдыздар мен шоқжұл-
дыздардың толық циклды аяқтағаннан кейін, 
өзінің бастапқы жүру нүктесіне келіп, жаңа 
жолды – шеңберді қайта бастайтын байқа-
ды. Бұл бақылауының негізінде Хайям сол 
кезде билік еткен Джалал ад Дин Мәлік Шах 
ибн Әл-Арслан Селжүктің құрметіне «Мәлік 
күнтізбесі» деп аталатын жаңа күнтізбе құрас-
тырды. Онда жаңа циклдың басталуы 22 наурызға – көктемгі 
күн мен түннің теңелетінін күніне түседі. Бұл күнтізбе қазір 
пайдаланып жүрген күнтізбеге қарағанда, әлдеқайда дәлірек 
болды. Өйткені, 365 күн бар күнтізбеге қарағанда, жылына 
324 күнді құрайтын Мәлік астрономиялық күнтізбесіндегі 
қателік 0.0002 күн және одан кем. 

2010 жылғы 19 ақпандағы БҰҰ Бас Ассамблеясы-
ның 64-сессиясында «Әлем мәдениеті» бағдарламасының 
49-тармағына сәйкес «Халықаралық Наурыз мерекесі» деп 
аталатын қарар қабылданды. Сөйтіп, мереке БҰҰ-мен мой-
ындалды.

Наурыз Қазақстанда, Қырғызстанда, Өзбекстанда, 
Түрікменстанда, Түркияда, Тәжікстанда, Иранда, Әзербай-
жанда, Албанияда, Ауғанстанда, Ирактың Күрдістанында, 
Үндістан және Македонияда мемлекеттік мереке болып та-
былады. Оны Татарстан, Башқұртстан, Қытай және тіпті Жа-

понияда да «жергілікті деңгейде» атап өтеді. Ал 2010 жылдан 
бастап Наурыз Грузияда ұлттық мереке болып жарияланды.

Бүркеншік ат. Наурызда туылған балалар жоғары күш, 
жұлдыздардың орналасуымен белгіленетін болады деп есеп-
теледі. Сондықтан, есім берілу кезінде оларға мерекеге бай-
ланысты ат қойылған. Осындай ұқсас атпен аталған көптеген 
батырларымыз бар екені белгілі. Солардың бірі Наурызбай 

Құтпанбайұлы (1706-1781), Наурызбай Қасымұлы (1822-
1847). Алтын Орданы да Наурыз хан билеген. Сондай-ақ, ел 
арасында Наурызгүл, Наурызбек, Наурызәлі және басқа да 
есімдер көп таралған.

Ескі наным. Халық арасында адамдар наурыздың 13 күнін-
де жасаған іс-әрекеттерін жыл бойына жасайды деген сенім 
бар. Сондықтан, бұл күндері ешкіммен кеңеспей, бір-бірінің 
қарызын кешіру, барлығымен бейбіт қатынас жасау әдеті қа-
лыптасқан. Халықтың наным-сеніміне сүйенсек, бұл мереке-
де көп нәрсе үйге келген бірінші адамға байланыс ты. Жаңа 

жылдың бірінші қонағы мейірімді, жайлы мі-
незді, беделді, әзіл-қалжың түсінетін адам, ең 
бастысы қадамы сәтті, үйге сәттілік әкелетін 
жан болуы керек.

Барлығына ортақ мейрам. Бұл ұрпақтар 
бірлігі мен сабақтастығы күні. Қазақ халқы 
бұл мерекеге Ұлыстық ұлы күні деген екінші 
атау берген. Наурыз мерекесі заманауи өмір-
ге үйлесімді түрде өзгертіліп келіп, қоғамда 
достық пен келісімнің нығаюында үлкен рөл 
атқара бастады. Заманауи Наурыз «уақытты 
байланыстыру», Қазақстанның тарихы мен 
қазіргі заманындағы маңызды байланысы бо-
лып табылады.

Егер Наурыз мейрамында қар жауса, 
бұл-жақсылықтың белгісі. Ерте заманнан бері 
қыздардың сұлулығын Наурыз мейрамында 
жауған қармен салыстырған. Ақ, таза, жұмсақ, 
үлпілдек қар сұлу ханымдардың асқан сұлу-
лығын бейнелейді. 

Түркияда көктемгі күннің теңелуіне дей-
ін екі-үш апта бұрын бидай егу дәстүрге ай-
налған. Жап-жасыл сабақты тәттілермен, 

жағылған шырақтармен және боялған жұмыртқалармен бір-
ге подносқа салып, дастарханға қояды.

Әзірбайжанда мерекелік дастарханға жеті тағамнан тұра-
тын ас қойылады және олардың атауы «С» әрпінен басталуы 
керек. Сондай-ақ, Әзербайжанда және Иранда Наурыз мей-
рамында жұмыртқа бояйтын ежелгі дәстүр бар. 

Мақалаға.stan.kz саитынан алыңды

НАУРЫЗҒА БАЙЛАНЫСТЫ ҚЫЗЫҚТЫ МӘЛІМЕТТЕР


